
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ


1. Իրավական ակտի ընդունման անհրաժեշտությունը
	1.1. Սույն որոշման նախագծի ընդունումը պայմանավորված է 2024 թվականին անվանի կինոռեժիսոր Սերգեյ Փարաջանովի ծննդյան 100-ամյակի հոբելյանական միջոցառումների կազմակերպման և իրականացման հանգամանքով: Սերգեյ Փարաջանովի ծննդյան 100 ամյակը ընդգրկվել է ՅՈՒՆԵՍԿՕ-ի Հռչակավոր մարդկանց և կարևոր իրադարձությունների հոբելյանների 2024-2025 թթ. օրացույցում և նախատեսվող հոբելյանական միջոցառումները իրավունք ունեն հանդես գալու ՅՈՒՆԵՍԿՕ-ի տարբերանշանի ներքո: Հանճարեղ կինոռեժիսորի հոբելյանը կարևորվում է նրա արվեստի արժևորման, միջազգայնացման և այդ վառ անհատականության ուրույն ստեղծագործական ժառանգության հանրահռչակման տեսանկյունից:
       1.2. Սույն որոշման նախագծի ընդունումը պայմանավորված է 2024 թվականին Հայաստանի ազգային հերոս, Ֆրանսիայի պատվո լեգիոնի շքանշանակիր, աշխարհահռչակ շանսոնիե, հասարակական գործիչ Շարլ Ազնավուրի ծննդյան 100-ամյակի հոբելյանական միջոցառումների կազմակերպման և իրականացման հանգամանքով: Շարլ Ազնավուրի ծննդյան 100-ամյակն ընդգրկվել է ՅՈՒՆԵՍԿՕ-ի Հռչակավոր մարդկանց և կարևոր իրադարձությունների հոբելյանների 2024-2025 թթ. օրացույցում և նախատեսվող հոբելյանական միջոցառումներն իրավունք ունեն հանդես գալու ՅՈՒՆԵՍԿՕ-ի տարբերանշանի ներքո: Հանճարեղ շանսոնիեի հոբելյանը կարևորվում է նրա արվեստի արժևորման, միջազգայնացման և այդ վառ անհատականության ուրույն ստեղծագործական ժառանգության հանրահռչակման տեսանկյունից:
    Հիմք է հանդիսանում նաև «Շարլ Ազնավուրի ծննդյան 100-ամյակի հոբելյանական հանձնաժողով ստեղծելու և դրա անհատական կազմը հաստատելու մասին» ՀՀ վարչապետի N 96-Ա որոշումը:
2. Ընթացիկ իրավիճակը և խնդիրները
 	2.1. Փարաջանովը մեծ արվեստագետ էր, որի մտածողությունը դուրս էր իր ժամանակից: Որպես հանճարեղ անհատականություն նա թողել է բացառիկ ժառանգություն, որն այսօր մեծ հետաքրքրություն ունի աշխարհում, սակայն մինչ օրս մնում է չուսումնասիրված: Փարաջանովն իրեն համարել է երեք երկրի արվեստագետ՝ Վրաստան, որտեղ նա ծնվել և ստեղծագործել է, Հայաստան՝ որտեղ նա ստեղծագործել է և Փարաջանովի տուն-թանգարանում են պահվում վարպետի թողած ժառանգության գերակշիռ մասը, Ուկրաինա, որտեղ նա սկսել է իր ստեղծագործական ուղին և «Մոռացված նախնիների ստվերները» ֆիլմով ձեռք է բերել ճանաչում: 2024թ-ին Վրաստանում և Ուկրաինայում ևս նախաձեռնվել և իրականացվում են հոբելյանական միջոցառումներ:
Հոբելյանական տարվա համատեքստում բազմաթիվ օտարերկրյա կինոկազմակերպություններ ցանկություն են հայտնել կազմակերպել միջոցառումներ՝ նվիրված մեծ վարպետին և դրանց մի մասն ընդգրկվել է հոբելյանական միջոցառումների ցանկում:
        Միաժամանակ՝ ՅՈՒՆԵՍԿՕ-ի կենտրոնակայանում կայանալիք հոբելյանական միջոցառման շրջանակում ներկայացվելու են լուսանկարչական ցուցահանդես, «Նռան գույնը» ֆիլմը և ֆիլմի հատվածների ինստալյացիոն ցուցադրություն, որի համար պետք է պատրաստվեն և ձեռքբերվեն հատուկ սեղաններ և համապատասխան մոնիտորներ՝ ինստալյացիոն նյութի պատկերաշարի համադրմամբ, ինչպես նաև  նախատեսվել են երկու տասնյակից ավելի տարաբնույթ միջոցառումներ, որոնք միտված են բացահայտելու Փարաջանով արվեստագետին, ուսումնասիրելու նրա արվեստի ստեղծագործություններն ու յուրօրինակ կինոժառանգությունը: Որոշման նախագծով առաջարկվում է կատարել հոդվածային փոփոխություն «1168. Արվեստների ծրագրի» «11005. Մշակութային միջացառումների իրականացում» միջոցառման շրջանակներում՝ «Ընթացիկ դրամաշնորհներ պետական և համայնքների ոչ առևտրային կազմակերպություններին» հոդվածից 12119,0 հազար դրամ  գումար հատկացնելով  «Կապիտալ դրամաշնորհներ պետական և համայնքների ոչ առևտրային կազմակերպություններին» հոդվածին:
          2.2. 2024 թվականի մայիսի 22-ին լրանում է աշխարհահռչակ շանսոնիե Շարլ Ազնավուրի 100-ամյակը: Հոբելյանական տարվա համատեքստում ամբողջ աշխարհում կազմակերպվում են միջոցառումներ՝ նվիրված մեծ վարպետին և դրանց մի մասն ընդգրկվել է հոբելյանական միջոցառումների ցանկում: Սույն որոշման նախագծով նախատեսված է իրականացնել 16 տարաբնույթ միջոցառումներ, որոնք միտված են հանրահռչակելու նրա ժառանգությունը: Որոշման նախագծով ակնկալվում են ֆինանսական հատկացումներ՝ ֆրանսիական երգարվեստի ամենաազդեցիկ ու նշանավոր հայազգի երաժիշտներից մեկի 100-ամյա հոբելյանի իրականացման համար: Որպես հայ-ֆրանսիացի երգիչ, երգահան, դերասան և գրող՝ Ազնավուրն անջնջելի հետք է թողել աշխարհում՝ համաշխարհային ճանաչում ձեռք բերելով իր յուրահատուկ ձայնի, երգերի պոետիկ հարստության և արտիստիկ ուրույն ոճի շնորհիվ: Նրա հանդեպ սերը հատել է սահմաններն ու փոխանցվել սերնդեսերունդ: Ավելի քան 85 տարվա իր կարիերայի ընթացքում Շարլ Ազնավուրը ձայնագրել է 1400 երգ՝ 9 լեզվով, թողարկել 91 ալբոմ և վաճառել ավելի քան 200 միլիոն ձայնագրություն, շուրջ 250 դուետ ձայնագրել միջազգային ճանաչում ունեցող արտիստների հետ։ Ազնավուրը նաև նկարահանվել է ավելի քան 90 ֆիլմերում, հեղինակել 14 գիրք: Իսկ հայրենի Հայաստանում Ազնավուրն ընկալվում է ոչ միայն որպես մեծանուն արտիստ, այլև Ազգային հերոս, որն ամենաբարդ իրավիճակում ձեռք մեկնեց հայրենակիցներին և ողջ կյանքի ընթացքում մնաց հայ ինքնության դեսպանը աշխարհում: Լեգենդար արտիստի և մեծ հայի 100-ամյակի շրջանակներում պատրաստվել է տոնակատարությունների ընդգրկուն ծրագիր, որոնք տեղի կունենան Ֆրանսիայում, Հայաստանում և ամբողջ աշխարհում։ Ծրագրի շրջանակներում կիրականացվեն համերգներ Երևանում և ՀՀ մարզերում,  ցուցահանդեսներ, ինչպես նաև գրքի հրատարակում և այլ միջոցառումներ:
3. Կարգավորման նպատակը և բնույթը
3.1. Միջոցառումների նպատակն է՝ Սերգեյ Փարաջանովի արվեստի արժևորումը, հանրայնացումն ու միջազգայնացումը, վարպետի առանձնահատուկ ստեղծագործության ուսումնասիրությունը և երիտասարդ սերնդի համար փարաջանովյան յուրօրինակ մտածողության ու երևակայական աշխարհի հետ միաձուլումն ու հասանելիության խթանումը: Միջոցառումների շրջանակում նախատեսված են գիտաժողովներ, ցուցահանդեսներ, հրատարակչական, մարզային և կրթական ծրագրեր, Հայաստանում և արտերկրում ֆիլմերի ցուցադրություններ, տեսալսողական արտադրանք՝ ֆիլմ և ֆիլմաշար, հեռուստահաղորդում, ինչպես նաև հուշանվերների ստեղծում և տարածում:
        3.2. Միջոցառումների անցկացման նպատակն է՝ Շարլ Ազնավուրի արվեստի արժևորումը, հանրայնացումն ու միջազգայնացումը: Միջոցառումների շրջանակում նախատեսված են իրականացնել համերգներ արտերկրում, Երևանում և ՀՀ մարզերում, ցուցահանդեսներ, հրատարակչական ծրագրեր, ինչպես նաև հուշանվերների ստեղծում և տարածում;
4. Նախագծի մշակման գործընթացում ներգրավված ինստիտուտները և անձինք
Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:
5. Իրավական ակտի կիրարկման դեպքում ակնկալվող արդյունքը
5.1. Սերգեյ Փարաջանովի ծննդյան 100-ամյակի միջոցառումների իրականացման արդյունքում ակնկալվում է վարպետի ստեղծագործության հանրահռչակում, մասնագիտական ընկալման խթանում, գաղափարական ասելիքի ու ձեռագրի փոխանցում երիտասարդ սերնդին՝ որպես բազմաբնույթ ստեղծագործական մեթոդ, Սերգեյ Փարաջանովի յուրօրինակ արվեստի գիտական ուսումնասիրություններ, նրա գեղարվեստական մտքի բացահայտում՝ կինո, կերպարվեստ, կատարողական արվեստ, թատրոն, երաժշտություն, Փարաջանովի թողած ժառանգության արժևորում և միջազգայնացում:
         5.2. ՀՀ կառավարության պահուստային ֆոնդից գումարի հատկացումը կնպաստի հոբելյանական ծրագրի պատշաճ և ամբողջական իրագործմանը: Շարլ Ազնավուրի ծննդյան 100-ամյակի հոբելյանական միջոցառումների իրականացման արդյունքում ակնկալվում է Հայաստանի ազգային հերոս, Ֆրանսիայի պատվո լեգիոնի շքանշանակիր, աշխարհահռչակ շանսոնիե, հասարակական գործիչ Շարլ Ազնավուրի ստեղծագործական ուղղու հանրահռչակում, կինոարվեստի, երաժշտարվեստի և կատարողական արվեստի թողած ժառանգության արժևորում և միջազգայնացում:  
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն
     Հոբելյանական միջոցառումների կազմակերպման համար Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների ավելացում կամ նվազեցում չի առաջանում: Նախատեսվող 1393405.8 հազար դրամ գումարն (ներառյալ ԱԱՀ) առաջարկվում է հատկացնել ՀՀ կառավարության պահուստային ֆոնդից: 
7. [bookmark: _GoBack]Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
8.1.   Որոշման նախագիծը մշակվել է հիմք ընդունելով ՀՀ կառավարության 2021թ. օգոստոսի 18-ի N 1363-Ա որոշմամբ հաստատված ՀՀ կառավարության                  2021-2026 թվականների ծրագրի 4-րդ գլխի 4.9 բաժնում ամրագրված բարեփոխումների հետևյալ ուղղությունը՝«Ինքնազբաղ (անկախ) ստեղծագործողների   (արվեստագետների) գործունեության ինստիտուտի ձևավորումը, իրավական, սոցիալ-տնտեսական կարգավիճակի և հարաբերությունների հստակեցումը», «Ստեղծարար,   տաղանդավոր   անհատ արվեստագետների համար բարենպաստ միջավայրի ձևավորումը», «հավատարիմ, մշտական հանդիսատեսի (լսարանի) ձևավորումը» «գեղարվեստական կրթության որակի և գեղագիտական դաստիարակության մատչելիության ապահովումը», «Հայաստանի Հանրապետության ապագա քաղաքացիների ձևավորմանը նպաստող արժեքահենք և մշակութահենք նպատակային ծրագրերի իրականացումը»:
          8.2. Որոշման նախագիծը համահունչ է Հայաստանի Հանրապետության կառավարության 2021-2026 թվականների գործունեության միջոցառումների ծրագրի Մշակույթ բաժնի 33 կետին՝ Հայ մշակույթի հանրահռչակում, հանրային լայն մասնակցության ապահովում մշակութային կյանքին: 
9. Այլ տեղեկություններ.
Չկան:



